
Ман хутлăхра уксак тăван нумай,

Тантăш-юлташ та тăлăххи нумай.

Шутлатăп та хăш чух пуçа усса —

Çĕршыв шăпи тăрать умма тухса.



Текех сăхать çĕлен пирĕн çĕре,

Хыпасшăн чĕрĕллех ватса-татса.

Шанса та хĕмленсе тапать чĕре:

Пуласлăха кам сыхлĕ, иçмасса?



Кукри-макри хивре çак тĕнчере,

Ыррипеле усалĕ куçкĕрет,

Пуянпала пуян — кĕрекере,

Хăçан пуян тăлăх хутне кĕрет?



Ют çын ачисене сив чунлă çын

Шинель арки çине лартса савмасть.

Çĕре хĕвелсĕре тӳнтерĕçин —

Мăнтăрсене хĕвелсĕр те ыхлаç!



Тăшманпала тăшман кавар туса

Тĕрĕслĕхе вутпа-хĕçпе пусать.

Тăлăх-туратсене сусăр салтак

Вут айĕнчен юнпа витсе тухать!



Пĕртанлăха чунпа упрамасан

Каяççĕ пурнăçсем шывпа юхса.

Çак ĕмĕрĕн тыткийĕ пур пулсан —

Ватă салтак тăрать ăна тытса!

  